
Nagpadayon ang extrajudicial executions sulod sa "war on drugs". Gibalibaran sa 
International Criminal Court (ICC) ang apela sa gobyerno nga ihunong ang pagpadayon 
sa imbestigasyon sa mga paglapas sa konteksto sa "war on drugs". Ang paggamit sa 
"red-tagging" ngadto sa mga human rights defenders ug uban pa nagpadayon, ug sa 
makadaghan ang balaod kontra-terorismo gigamit batok sa mga humanitarian workers. 
Ang kagawasan sa pagpahayag padayon nga gipugngan. Adunay gitaho nga mga 
enforced disappearances sa mga aktibista sa kinaiyahan ug mga Lumad. 
 
 
Extrajudicial Executions 
 
Ang extrajudicial executions sa konteksto sa “war on drugs” nga nagsugod niadtong 2016 
nagpadayon hangtod sa ikaduhang tuig sa administrasyon ni Presidente Ferdinand Marcos Jr., 
bisan pa sa iyang mga gipamahayag sa publiko nga ang pagtagad medikal, pagpasig-uli sa 
kahimsog ug balik-paghiusa mao ang sentro sa kampanya batok sa gidili nga droga. Sumala sa 
Dahas, usa ka grupo sa pakig-usisa nga nakabase sa unibersidad, labing menos sa 329 ka 
mga tawo ang gipatay kaniadtong 2023 sa mga ahente sa estado nga may kalabotan sa 
operasyon batok sa gidiling droga nga gipangunahan sa pulisya o sa wala mailhi nga mga tawo. 
 
Nahitabo ang uban pang mga supak sa balaod nga pagpamatay lakip na ang pagpatay sa mga 
pulis sa duha ka mga batan’ong lalaki nga sila ni John Francis Ompad ug Jemboy Baltazar, sa 
managlahing panghitabo niadtong Agosto sa lungsod sa Rodriguez, probinsya sa Rizal, ug 
Navotas City. Walo ka mga suspek, apil ang pito ka mga pulis, gipasakaan og sumbong sa ilang 
pagpamatay. Niadtong Septyembre sa Bangued City, gipusil patay sa mga wala mailhing 
mamumuno si Saniata Liwliwa Gonzales Alzate, usa ka abogado nga naghatag ug libreng 
serbisyong legal sa mga litigante nga ubos ang kita. Nagpadayon sa katapusan sa tuig ang mga 
pakigsusi sa pagpatay kang Alzate. 
 
 
Impunidad 
 
Ang walay kapanubagan ug silot mipatigbabaw sa kadaghanan sa libo’an ka mga 
dokumentadong kaso sa pagpamatay nga gawas sa balaod. 
 
Sa Agosto, gipamatud-an sa mga piskal sa gobyerno ang pagbasura sa Department of Justice 
sa reklamo batok sa 17 ka mga pulis nga gipasaka sa asawa sa labor activist nga si Emmanuel 
Asuncion. Siya ug laing walo ka mga aktibista ang gipatay sa panahon sa mga operasyon sa 
kapulisan sa Luzon niadtong 7 Marso 2021.1 Usa ka petisyon sa pagrepaso sa dismissal 
nagpabiling pending sa katapusan sa tuig. 
 
Gisentensiyahan sa korte niadtong Hunyo ang tulo ka lalaki nga mabilanggo tali sa duha ug 
walo ka tuig isip mga accessories sa pagpatay sa inila nga tigsibya sa radyo nga si Percival 
Mabasa (nailhan nga Percy Lapid) niadtong Oktubre 2022.2 Ang pagpatay gisundan sa iyang 

 
1 “Philippines: Ensure justice for ‘Bloody Sunday’ killings and other attacks against activists”, 25 January 
 
2 “Philippines: Ensure thorough, independent and impartial investigation into journalist’s killing”, 1 February 

on-air nga pagsaway sa mga opisyal sa gobyerno, apil ang kanhi direktor sa Bureau of 
Corrections, Gerald Bantag, kinsa, bisan og gipasakaan og kaso sa kamatayon ni Percy Lapid, 
wala pa madakpi sa pagtapos sa tuig. 
 
Sa usa ka talagsaon nga pag’undang gikan sa kasamtangang dagan ug ikaduha lamang nga 
nahibal’ang paghukom sa usa ka opisyal sa pulisya mahitungod sa pagpatay nga may 
kalabotan sa droga, ang kanhing pulis nga si Jefrey Perez gisentensiyahan ug hangtod sa 40 ka 
tuig nga pagkabilanggo kaniadtong Marso tungod sa pagpatay sa mga batan’on nga sila ni Carl 
Arnaiz ug Reynaldo de Guzman niadtong 2017. 
 
Gisalikway sa ICC Appeals Chamber ang apela sa gobyerno batok sa pagpadayon sa mga 
imbestigasyon sa piskal sa ICC sa crimes against humanity, apil ang konteksto sa “war on 
drugs” kaniadtong Hulyo. 
 
 
Pagpugong sa Protesta 
 
Bisan pa sa pagpamugos gikan sa UN Human Rights Council nga undangon ang pag-gamit sa 
“red-tagging” (diin ang mga organisasyon ug mga indibidwal gilambigit sa publiko sa gidili nga 
mga komunistang grupo) nagpadayon kini sa tibuok tuig. Ang “red-tagging” naghimo sa mga 
tagsa ka tawo nga bulnerable sa unlawful killing ug uban pang seryoso nga mga pagpanglapas 
sa tawhanong katungod.3 
 
Niadtong Marso 13, ang National Task Force to End Local Communist Armed Conflict (NTF-
ELCAC) sa gobyerno nang “red-tagged” sa mga grupo sa tawhanong katungod apil ang 
Karapatan ug ang Philippine Alliance of Human Rights Advocates (PAHRA), ingon man ang 
uban pang mga pundok nga naghatag og serbisyong ligal nga nagsuporta sa gisugyot nga 
Human Rights Defenders Protection Law. 
 
Ang Departamento sa Edukasyon mipahayag sa publiko, nga 16 ka mga pangpublikong hayskul 
sa Metro Manila ang nalambigit sa mga kalihokan sa pagrekrut para sa Partido Komunista ng 
Pilipinas ug sa armadong sakop niini, ang New People’s Army (NPA) niadtong Septyembre.4 
 
Ang mga awtoridad sa makadaghan migamit sa balaod kontra-terorismo batok sa "red-tagged" 
nga mga grupo, lakip ang mga humanitarian nga organisasyon. Niadtong Marso, sa unang 
pagsentensya ubos sa Terrorism Financing Prevention and Suppression Act sukad kini 
gipatuman niadtong 2012, nahukman sa usa ka korte ang kanhi kahera sa Katolikong grupo 
nga Rural Missionaries of the Philippines, sad’an isip accessory sa terrorist financing. Upat ka 
mga madre ug laing 11 ka miyembro sa grupo, nga giakusahan sa mga piskal nga agianan para 
sa NPA, nag-atubang sa susamang mga kaso. Niadtong Mayo, ang militar nagsang’at og 
reklamo batok sa humanitarian group nga Community Empowerment Resource Network alang 
sa “financing terrorism” ubos sa samang balaod. 
 
Gi-absuwelto niadtong Mayo, sa korte sa Muntinlupa City ang prisoner of conscience ug kanhi 
senador Leila de Lima tungod sa pakigkunsabo sa pagpamaligya sa mga gidiling droga. 
Niadtong Nobyembre, gibuhian siya pinaagi sa piyansa siya samtang nagpadayon ang 
kataposang mga kasong ‘politically motivated’ kasong may kalabotan sa droga batok kaniya.5 

 
3 “Philippines: Oral Statement: Item 6 – Consideration of UPR reports”, 27 March 
4 “Philippines: Amnesty encourages VP Sara to lead DepEd into a rights-based and learner-centered path”, 6 September 
 
5 Granting Leila de Lima bail must lead to dismissal of last bogus charge against her, 13 November. 

Kagawasan sa Pagpahayag 
 
Niadtong Enero ug Septyembre, giabsuwelto sa Court of Tax Appeals ang talagsaon, inilang 
mamahayag ug Nobel laureate nga si Maria Ressa ug ang holding company sa iyang news 
website nga Rappler sa tanang lima ka kaso sa tax evasion batok kanila.6 Niadtong Disyembre, 
gibawi sa Departamento sa Hustisya ang sumbong niini nga nag-alegar nga siya nakalapas sa 
balaod batok sa langyaw nga pagpanag-iya sa mga organisasyon sa media. Ang mga apela 
batok sa hukom sa usa ka himulag nga kaso sa cyber-libel, diin si Maria Ressa gisentensyahan 
sa pito ka tuig nga pagkabilanggo, ug usa ka mando sa pagsira sa Rappler nagpabilin nga 
pending. 
 
Niadtong Disyembre, gibasura sa usa ka piskal sa gobyerno ang reklamo nga nag-alegar sa 
mga pagpanglapas sa mga balaod sa kinaiyahan nga gisang-at sa pulisya batok sa artista nga 
si Max Santiago ug tulo pa nga nalambigit sa pagsunog sa effigy o estatwa sa presidente atol 
sa usa ka protesta kaniadtong Hulyo. Nagpabiling pending ang mga kaso batok sa lain pang 14 
ka indibidwal tungod sa pag-organisar sa protesta nga walay permit. 
 
 
Enforced Disappearances 
 
Duha ka trabahante nga tigpanalipod sa kinaiyahan, sila ni Jhed Tamano ug Jonila Castro, 
nahanaw duol sa kaulohan, Manila, niadtong Septyembre 5. Sa wala pa sila buhii, gipresentar 
sa militar ang mga babaye sa usa ka press conference kaniadtong 19 Septyembre, nga nag-
ingon nga sila gipriso sa usa ka "safe house" pagkahuman nga nangayo sila’g tabang sa mga 
awtoridad. Bisan pa niana, ang mga babaye sa publiko nag-akusar sa militar sa pagdagit kanila 
ug nagsang-at og petisyon uban sa Korte Suprema nga nangayo og proteksyon gikan sa 
kapolisan ug uban pang mga ahensya sa gobyerno. Ang militar sa ulahi nagsang-at og mga 
kasong perjury o pagpamakak batok kanila, nga nagpabilin nga pending sa katapusan sa tuig. 
 
 
Katungod sa mga Katawhang Lumad 
 
Niadtong Abril 28, ang gi-“red-tagged” nga mga tigpanalipud sa katungod sa mga Indigenous 
Peoples nga sila ni Dexter Capuyan ug Gene Roz Jamil de Jesus nahanaw sa Taytay, 
probinsya sa Rizal, human gikataho nga pugsanon sila nga gikuha sa mga indibidwal nga nag-
ingon nga nagtrabaho sila sa usa ka ahensya sa pulisya. Niadtong Septembre, gibasura sa 
Court of Appeals ang petisyon nga gisang-at sa ilang mga pamilya aron pugson ang mga 
awtoridad nga ipakita si Capuyan ug de Jesus sa korte. Gipanghimakak sa Philippine National 
Police nga kini adunay kalambigitan sa kaso.7 
 
Gitudlo sa Anti-Terrorism Council sa estado kaniadtong Hulyo ang upat ka mga lider sa usa ka 
grupo sa katungod sa mga katawhang Lumad, ang Cordillera Peoples Alliance, isip mga 
terorista, nga nagtugot sa gobyerno sa pag-imbestiga sa ilang mga kalihokan ug pag-freeze sa 
ilang pinansyal nga mga kabtangan. 
 
 
Katungod sa mga LGBTI 

Gi-aprobahan sa House of Representatives’ Committee on Women and Gender Equality ang 
usa ka balaodnon aron panalipdan ang mga tawo gikan sa diskriminasyon base sa ilang sexual 
orientation, gender identity ug expression, ug mga kinaiyang sekswal. Ang balaodnon 
kinahanglan pa nga aprobahan sa House of Representatives ug sa Senado, apan kaniadtong 
Septyembre ang lider sa mayoriya sa senado miingon nga dili kini prayoridad. 
 
Kaniadtong 7 Oktubre, ang drag performer nga si Pura Luka Vega gibuhian sa piyansa gikan sa 
kustodiya sa pulisya pagkahuman gidakop tungod sa paglapas sa usa ka balaod batok sa 
“indecent or immoral acts” nga "makapasakit sa bisan unsang kaliwatan o relihiyon". Si Pura 
Luka Vega gidakop tulo ka adlaw ang milabay tungod sa pag-recite sa Lord's Prayer nga 
nagsul-ob og sinina nga susama ni Jesus. Kon masilotan, mag-atubang sila og dakong multa 
ug/o hangtod sa 12 ka tuig nga pagkabilanggo. 
 
 


